
২য় চাও। হেৰৌ কাণে কাণে এটা কথা কওঁ শুন।

১ম চাও। কি কথা কচোন বাৰু শুনো।
 [২য় চাওডাঙ্গে কাণে কাণে কিবা কয়]
 [ দুয়ো হাঁহি হাঁহি বাগৰি পৰে।]

১ম চাও। কটা তইনো ইমান কথা কেনেকৈ জানিলি?
 [আকৌ হাঁহি ঘঁহি বাগৰি পৰে ]

৩য় চাও। হেৰৌ কটাহঁত, সৌৱা মহাৰাজে
 তহঁতৰ উদ্ভাণ্ডালিখন চাই হে আছে।
 ৰ, একেবাৰে কচু কটাদি কাটিব
 [ এটায়ে “ধৰ ঔ ধৰ” কৰি ডাঙ্গি নিয়ে।]







পট পৰিবৰ্তন





চতুৰ্থ দৃশ্য





ৰণ প্ৰাঙ্গণ।





মুষ্টিকৰ প্ৰবেশ।






মুষ্টিক। পৰিল চানুৰ; এইবাৰ মোৰ পাল।
 বৰ শক্তিশালী দেখো এই দুই মাল।
 দুয়েকো বধিম ছলে নোৱাৰিলে বলে।
 (কৃষ্ণ বলোৰামৰ প্ৰবেশ)
 শ্যাম, তুমি মাৰিলা চানুৰ, শ্বেত, তুমি
 যুঁজা মোৰ সনে বাৰু।

বলো। কোন তুমি? কিবা নাম? মই বলোৰাম।
 আহা তেন্তে, সাজু হৈ আছোঁ মই।

